
ᐱᒋᐊᕐᓂᖓ 

ᑖᓐᓇ ᐅᓂᒃᑳᖅ ᓄᓇᕗᒻᒥ ᐊᖅᓵᖅᓯᔩᑦ ᐊᒡᓚᕕᖓᓂ ᐅᓂᒃᑲᐅᓯᖃᖅᑐᖅ ᐊᐃᕆᓕ 1, 2024−ᒥ ᒫᑦᓯ 31, 

2025−ᒧᑦ. 

ᓄᓇᕗᒻᒥ ᐊᖅᓵᖅᓯᔩᑦ ᐊᒡᓚᕝᕕᖓ ᓴᖅᑭᑕᐅᓚᐅᖅᐳᖅ ᒪᓕᒐᕐᒥᒃ ᓱᕋᐃᓪᓗᑎᒃ ᐊᖅᓵᖅᓯᔪᓐᓇᕐᓂᕐᒧᑦ ᐱᖁᔭᖅ S.Nu. 

2017, c14 (ᑖᓐᓇ "ᐱᖁᔭᖅ") ᒪᓕᒃᖢᒍ, ᐱᖁᑎᒥᓂᒃ ᐊᖅᓵᖅᓯᔪᓐᓇᖅᑎᑦᑎᓪᓗᓂ ᐱᕋᔭᖕᓂᒃᑯᑦ ᐱᔭᐅᔪᓂᒃ.      

ᐱᖁᔭᖅ ᒪᓕᒐᓕᐅᕐᕕᖕᒥ ᐊᓂᒍᖅᑎᑕᐅᓚᐅᖅᐳᖅ ᒫᔾᔨ 2017−ᖑᑎᓪᓗᒍ ᐊᑐᓕᖅᑎᑕᐅᓚᐅᖅᖢᓂᓗ ᐊᐃᕆᓕ 

1, 2021-ᒥ.  

ᑖᔅᓱᒪ ᐱᖁᔭᐅᑉ ᐱᔾᔪᑎᖓ ᐊᑦᑕᕐᓇᙱᒃᑲᓐᓂᖁᓪᓗᒋᑦ ᖃᓄᐃᙱᑦᑎᐊᒃᑲᓐᓂᖁᓪᓗᒋᓪᓗ ᓄᓇᓖᑦ ᐃᓄᐃᑦ 

ᐱᖅᑯᓯᖏᓐᓂᒃ ᒪᓕᒡᓗᑎᒃ ᐃᓄᐃᑦ ᐋᖅᑭᒋᐊᕈᑎᒃᓴᖏᓐᓂᒃ ᓴᖅᑭᑎᑦᑎᓗᑎᒃ ᐃᒪᐃᑦᑐᓂᒃ:  

• ᓄᖅᑲᖓᑎᑦᑎᓗᓂ ᐃᓄᖕᓂᑦ ᐱᓯᒪᑦᑎᓂᕐᒥᑦ ᐱᖁᑎᓂᑦ ᒪᓕᒐᕐᒥᑦ ᓱᕋᐃᓂᒃᑯᑦ ᖃᓄᐃᓕᐅᕐᓂᒃᑯᑦ; 

• ᐱᖁᑏᑦ ᐊᑐᖅᑕᐅᖁᓇᒋᑦ ᒪᓕᒐᕐᒥᒃ ᓱᕋᐃᓪᓗᑎᒃ; ᐊᒻᒪᓗ 

•  ᐱᖁᑎᓂᑦ ᐱᔭᐅᔪᓂᑦ ᐊᑐᖅᑕᐅᔪᓂᓪᓘᓐᓃᑦ ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᖃᑕᐅᓂᐊᖅᑐᒥᒃ 

ᐃᓅᖃᑎᒌᓄᑦ ᐊᑑᑎᖃᕐᓗᓂ ᐱᔾᔪᑎᒋᔭᖏᑦ ᓲᕐᓗ ᐃᑲᔫᓯᐊᖅᑖᖅᑎᑦᑎᓗᓂ ᐱᕋᔭᒃᑕᐅᔪᓄᑦ 

ᑮᓇᐅᔭᖃᖅᑎᑦᑎᓗᑎᒡᓗ ᓄᓇᓕᖕᓃᑦᑐᓂᒃ ᐃᓅᓯᖃᑦᑎᐊᕐᓂᕐᒧᑦ ᐱᓕᕆᐊᖑᔪᓂᑦ.    

ᐱᖁᔭᖅ ᐱᔪᓐᓇᕐᓂᖃᖅᑎᑦᑎᕗᖅ ᓄᓇᕗᒻᒥ ᐊᖅᓵᖅᓯᔨᑦ ᐊᒡᓚᕝᕕᖓᑕ ᑐᑭᒧᐊᒃᑎᑦᑎᔨᖓᓂ 

ᐱᒋᐊᖅᑎᑦᑎᔪᓐᓇᕐᓗᓂ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ  ᑲᔪᓯᕙᓪᓕᐊᑎᓪᓗᒋᑦ ᐊᑭᕋᖅᑐᕐᓗᓂ 

ᑮᓇᐅᔭᓕᐊᓂᒃ ᐱᓕᕆᔾᔪᑎᓂᒡᓗ ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᖅᑐᒥᒃ. 

ᑖᓐᓇ ᐅᓂᒃᑳᖅ ᐃᒃᐱᒋᔭᐅᑦᑎᐊᖅᖢᓂ ᑐᓐᓂᖅᑯᑕᐅᕗᖅ ᒪᓕᒃᑐᖃᖅᖢᓂ ᑎᑎᕋᖅᓯᒪᓂᖓᓂᒃ 36 ᐱᖁᔭᕐᒥ. 

 

ᑭᒃᑯᑐᐃᓐᓇᕐᓄᑦ 

ᐃᓅᖃᑎᒌᓂᑦ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ ᐱᓕᕆᔾᔪᑕᐅᔪᑦ ᒪᓕᒐᕐᒥᒃ ᓱᕋᐃᓪᓗᑎᒃ ᐃᖅᑲᖅᑐᐃᕕᒃᑯᑦ 

ᐊᖅᓵᖅᓯᔪᓐᓇᕐᓂᕐᒧᑦ ᐱᖁᔭᑎᒍᑦ ᐊᔾᔨᖃᙱᑦᑐᖅ ᐱᕋᔭᖕᓂᕐᒧᑦ ᒪᓕᒐᕐᒥ ᐱᔾᔪᑎᖏᓐᓂᑦ ᐱᕋᔭᖕᓂᕐᒧᓪᓗ 

ᐸᓯᔭᒃᓴᐅᓂᕋᖅᑕᐅᔭᕆᐊᖃᙱᖦᖢᓂ ᑲᔪᓯᓂᐊᕐᓗᑎᒃ. ᐃᒪᓐᓇᖔᕐᓕ, ᐃᓅᖃᑎᒌᖕᓂᒃᑯᑦ 

ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐃᖅᑲᖅᑐᖅᑕᐅᑎᑦᑎᔾᔪᑎᑦ ᓴᖅᑭᑕᐅᓲᖑᕗᑦ ᓇᖕᒥᓂᕆᔭᐅᔪᒧᑦ, 

ᐃᓄᑐᐊᖑᙱᖔᕐᓗᑎᒃ. ᐱᕋᔭᓚᐅᖅᓯᒪᓂᕐᒧᑦ ᑎᑎᖅᑲᖁᑎᑕᖃᙱᑦᑐᖅ ᑖᒃᑯᓇᙵᑦ 

ᐃᖅᑲᖅᑐᖅᑕᐅᔪᖃᖅᑎᓪᓗᒍ, ᖃᐅᔨᔭᐅᔪᖃᕋᓂᓗ ᐸᓯᔭᒃᓴᐅᓂᕐᒥᒃ ᐸᓯᔭᒃᓴᐅᙱᓐᓂᕐᒥᒡᓘᓐᓃᑦ ᐃᖅᑲᖅᑐᐃᕕᖕᒥᑦ 

ᐃᓅᖃᑎᒌᑦ ᐱᖁᑎᑖᕆᔭᐅᔪᓂᒃ ᐱᔾᔪᑎᓄᑦ. 

ᑐᑭᒧᐊᒃᑎᑦᑎᔨ ᐋᖅᑭᒃᓯᖃᑦᑕᖅᑎᓪᓗᒍ ᐱᒋᐊᖅᑎᑦᑎᖁᔨᓪᓗᓂ ᐃᖅᑲᖅᑐᐃᕕᒃᑯᑦ ᐊᖅᓵᖅᓯᔪᓐᓇᕐᓂᕐᒧᑦ 

ᖃᓄᐃᓕᐅᕈᑎᒥᒃ, ᒥᓂᔅᑕᒧᑦ ᑎᒃᑯᐊᖅᑕᐅᔪᒥᒃ ᑎᑎᕋᖅᓯᒪᔪᑦ ᐃᓚᖓ 24 ᒪᓕᒃᖢᒍ, ᓄᓇᕗᒻᒥ ᐃᖅᑲᖅᑐᐃᕕᒃᑯᑦ 

ᐋᖅᑭᒃᓯᖃᑦᑕᖅᐳᑦ, ᓱᓕᓂᖅᓴᐅᔪᖅᓯᐅᕐᓂᒃᑯᑦ, ᓇᖕᒥᓂᕆᔭᐅᔪᖅ ᑮᓇᐅᔭᐅᖕᒪᖔᑦ ᐱᓕᕆᔾᔪᑎᐅᖕᒪᖔᓪᓘᓐᓃᑦ − 

ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᕈᑕᐅᔪᒧᑦ. 

ᓄᓇᕗᒻᒥ, ᑮᓇᐅᔭᓕᐊᑦ ᐱᓂᕐᓗᖕᓂᒃᑯᑦ ᐱᖁᑎᑖᕆᔭᐅᔪᓂᒃ ᐊᖅᓵᖅᓯᓂᕐᒧᑦ ᐊᑐᖅᑕᐅᓲᖑᕗᑦ 

ᐱᕋᔭᒃᑕᐃᓕᒪᑎᑦᑎᓂᕐᒧᑦ ᐊᒻᒪ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᓄᑦ ᐱᓕᕆᐊᓄᑦ, ᐃᓚᒋᔭᐅᓪᓗᑎᒃ ᐱᕋᔭᒃᑕᐅᓯᒪᔪᑦ 

ᐊᑭᓕᖅᑕᐅᓂᖏᑦ ᐊᒻᒪ ᑮᓇᐅᔭᖃᖅᑎᑦᑎᓗᑎᒃ ᓄᓇᓕᖕᓂ ᐱᓕᕆᐊᖑᕙᓪᓕᐊᔪᒪᔪᓂᒃ. 

 

ᐅᑯᐊ ᐱᖁᔭᖅ ᐱᔪᓐᓇᐅᑎᖃᖅᑎᑦᑎᙱᑦᑐᑦ ᕿᓂᕐᓂᕐᒧᑦ ᐊᖅᓵᖅᓯᓂᕐᒧᓪᓘᓐᓃᑦ ᓄᓇᕗᒻᒥ ᐃᓅᖃᑎᒌᖕᓄᑦ 

ᐱᖁᑎᑖᕆᔭᐅᔪᓂᒃ ᐊᖅᓵᖅᓯᓂᕐᒧᑦ ᑎᑎᕋᕐᕕᐊᓄᑦ. ᐃᒪᓐᓇᖔᕐᓕ, ᐱᖁᔭᖅ ᐊᔪᙱᑎᑦᑎᕗᖅ ᑐᑭᒧᐊᒃᑎᑦᑎᔨᒥᒃ 

ᐱᓕᕆᖃᑎᖃᕈᓐᓇᖅᖢᓂ ᒪᓕᒐᕐᓂᒃ ᐊᑐᓕᖅᑎᑦᑎᔨᑦ ᑐᑦᑕᕐᕕᖏᓐᓂᒃ ᐊᑐᖁᓪᓗᒋᑦ ᖃᐅᔨᔾᔪᑕᐅᔪᓂᒃ ᐊᒻᒪ 

ᑐᑭᓯᒋᐊᒐᒃᓴᓂᒃ ᑲᑎᖅᓱᖅᑕᐅᓯᒪᔪᓂᒃ ᐱᕋᔭᒃᓯᒪᔪᓂᒃ ᖃᐅᔨᓴᖅᑎᓪᓗᒋᑦ. ᑐᑭᓯᒋᐊᒐᒃᓴᑦ ᑲᑎᖅᓱᖅᑕᐅᔪᑦ 

ᐱᕋᔭᒃᑐᖃᖅᑎᓪᓗᒍ ᖃᐅᔨᓴᖅᑕᐅᔪᖃᖅᑎᓪᓗᒍ ᓇᓗᓇᐃᖅᓯᒃᐸᑕ ᐱᒋᐊᖅᑕᐅᔭᕆᐊᖃᕐᓂᖏᓐᓂᒃ 

ᐃᖅᑲᖅᑐᐃᕕᒃᑰᕈᑕᐅᔪᑦ ᒪᓕᒡᓗᒋᑦ ᐱᖁᔭᖅ, ᑐᓂᔭᐅᑐᐃᓐᓇᕆᐊᓕᒃ ᑐᑭᒧᐊᒃᑎᑦᑎᔨᒧᑦ ᕿᒥᕐᕈᔭᐅᓂᐊᕐᒪᑦ 

ᐃᓱᒪᓕᐅᕈᑕᐅᓗᓂᓗ. ᑐᑭᒧᐊᒃᑎᑦᑎᔨ ᐱᑎᑕᐅᔪᓐᓇᕐᒥᔪᖅ ᑐᑭᓯᒋᐊᕈᑎᒃᓴᓂᒃ 

ᐃᖅᑲᖅᑐᐃᕕᓕᕆᔾᔪᑕᐅᑐᐃᓐᓇᕆᐊᓕᖕᒥᒃ ᐃᓄᖕᓂᙶᖅᑐᒥᑦ ᐅᖃᐅᓯᐅᓗᓂ. 

ᐱᒋᐊᓚᐅᙱᓐᓂᕐᒥᓂ ᐃᓅᖃᑎᒌᓄᑦ ᐃᖅᑲᖅᑐᐃᕕᒃᑯᑦ ᖃᓄᐃᓕᐅᕈᑕᐅᔪᖅ, ᑐᑭᒧᐊᒃᑎᑦᑎᔨ 

ᓇᓗᓇᐃᖅᓯᓂᐊᖅᐳᖅ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓃᑦ ᐊᑲᐅᙱᓕᐅᕈᑎᖃᙱᒃᑲᓗᐊᕐᒪᖔᑦ 

ᖃᓄᑐᐃᓐᓇᖅ ᐊᒃᑐᐊᓂᓕᖕᓄᑦ ᐱᕋᔭᖕᓂᕐᒧᑦ ᐱᕙᓪᓕᐊᔪᓄᑦ ᐊᐱᕆᓪᓗᓂᓗ ᐃᖅᑲᖅᑐᖅᑕᐅᑎᑦᑎᔨ 

ᐃᓱᒪᓕᐅᕆᓯᒪᖕᒪᖔᑕ ᐱᕋᔭᖕᓂᕐᒧᑦ ᐃᖅᑲᖅᑐᖅᑕᐅᑎᑦᑎᓂᒃᑯᑦ ᐊᖅᓵᖅᓯᓂᕐᒥᒃ ᒐᕙᒪᑐᖃᒃᑯᑦ ᒪᓕᒐᖏᑎᒍᑦ. 

 

ᐱᓕᕆᐊᖑᐊᓂᒃᓯᒪᔪᑦ ᑲᒪᒋᔭᐅᕙᓪᓕᐊᔪᓪᓗ ᐅᓂᒃᑳᖅ 

ᑎᑎᕋᖅᑕᐅᕙᓪᓕᐊᑎᓪᓗᒍ 

ᑕᒪᑐᒪᓂ ᐊᕐᕌᒍᒥ, ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᑎᑎᕋᕐᕕᖓ ᑲᔪᓯᓪᓗᓂ ᓴᙱᔪᒃᑯᑦ 

ᐱᓕᕆᖃᑎᖃᕐᓂᕐᒥᒃ ᐸᓖᓯᒃᑯᓐᓂ (ᐸᓖᓯᒃᑯᑦ) "V" ᐃᖅᑲᓇᐃᔭᕐᕕᖓᓂ ᐊᒻᒪ ᐃᖅᑲᖅᑐᖅᑕᐅᑎᑦᑎᔨᒃᑯᑦ ᑲᓇᑕᒥ 

ᐱᔨᑦᑎᕋᖅᑎᖏᓐᓂᒃ. ᑐᓴᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎ ᐸᓖᓯᒃᑯᓐᓂ ᐊᒻᒪ ᑎᑎᕋᖅᓯᒪᔪᑎᒍᑦ 

ᑐᑭᓯᐅᒪᖃᑦᑕᐅᑎᓂᖅ ᑭᒃᑯᑐᐃᓐᓇᓄᑦ ᐱᔨᑦᑎᕋᖅᑎᒃᑯᓐᓂ ᐃᑲᔪᖅᓱᐃᖏᓐᓇᖅᐳᑦ ᑲᑐᔾᔨᖃᑎᒌᖕᓂᒃᑯᑦ 

ᐱᓕᕆᔾᔪᓯᕐᒥᒃ ᓇᓗᓇᐃᖅᓯᔪᓂᒃ ᑭᒃᑯᑐᐃᓐᓇᕐᓂᒃ ᐱᖁᑎᑖᕆᔭᐅᔪᓂᒃ ᐊᖅᓵᖅᓯᓂᕐᒧᑦ ᐱᓕᕆᔾᔪᓰᑦ 

ᐸᒡᕕᓵᕆᙱᒃᑲᓗᐊᕐᒪᖔᑕ ᐱᕋᔭᖕᓂᕐᒧᑦ ᖃᐅᔨᓴᖅᑕᐅᔪᓂᒃ.  

 

ᑐᑭᒧᐊᑦᑎᑦᓯᔨ ᐱᔭᕇᖅᓯᓯᒪᔪᖅ ᐱᕙᓪᓕᐊᑎᑦᓯᓂᕐᒥᑦ ᐊᐅᓚᑦᓯᓂᕐᒧᑦ ᐊᑐᐊᒐᕐᓂᑦ ᐱᔭᕆᐊᓕᓐᓂᑦ 

ᑲᔪᓯᓂᖃᑦᓯᐊᖅᑐᒥᑦ ᐊᐅᓚᓂᖃᕐᓂᕐᒥᑦ ᐊᖅᓵᖅᓯᓂᕐᒧᑦ ᐊᓪᓚᕝᕕᖓᓂᑦ. ᐊᒡᓚᕝᕕᒃ ᒫᓐᓇ 

ᑕᐅᑐᒐᖃᓪᓗᐊᑕᓕᖅᐳᖅ ᐊᑐᓕᖅᑎᑦᑎᓂᕐᒥᒃ ᑖᒃᑯᓂᖓ ᑲᔪᓯᐊᔾᔪᑕᐅᕙᒃᑐᓂᒃ ᖃᐅᔨᓴᖅᓯᓂᕐᒥᒃ 

"ᑮᓇᐅᔭᐃᑦ ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᕈᑕᐅᔪᑦ" ᑮᓇᐅᔭᐅᕗᑦ ᑭᓱᑐᐃᓐᓇᕐᓘᓐᓃᑦ ᐱᖁᑎ ᐱᔭᐅᔪᖅ 

ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᖅᑐᑦ (ᓲᕐᓗ ᑮᓇᐃᔭᓕᐊᕆᔭᐅᔪᑦ ᐋᖓᔮᕐᓇᖅᑐᒥᒃ ᓂᐅᕕᐊᒃᓴᖃᖅᖢᑎᒃ).  

"ᐱᓕᕆᔾᔪᑎᑦ ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᕐᓂᖅ" ᑭᓱᑐᐃᓐᓇᖅ ᐱᖁᑎᒋᔭᐅᔪᖅ ᐊᑐᖅᑕᐅᓪᓗᓂ ᒪᓕᒐᕐᒥᒃ 

ᓱᕋᐃᓪᓗᓂ ᖃᓄᐃᓕᐅᕈᑕᐅᓪᓗᓂ (ᓲᕐᓗ ᓄᓇᓯᐅᑎᒥᒃ ᐊᑐᕐᓗᑎᒃ ᒪᓕᒐᕐᒥᒃ ᓱᕋᐃᓪᓗᑎᒃ ᐃᒥᐊᓗᖕᒥᒃ 

ᓂᐅᕐᕈᑎᖃᖅᑐᑦ). 
 

"ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᕐᓂᖅ" ᖃᓄᑐᐃᓐᓇᖅ ᓄᓇᕗᒻᒥ ᐱᓕᕆᓗᓂ ᐱᕋᔭᖕᓂᒃᑯᑦ ᑲᓇᑕᐅᑉ 

ᒪᓕᒐᖓᒍᑦ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᒪᓕᒐᖓᒍᑦ (ᓲᕐᓗ ᑲᓇᑕᒥ ᐱᕋᔭᖅᑐᓄᑦ ᒪᓕᒐᖅ, 

ᐱᐅᓯᒋᐊᖅᑎᑦᑎᓂᕐᒥᒡᓗ ᑭᒃᑯᑐᐃᓐᓇᓄᑦ ᐱᖁᑎᑖᕆᔭᐅᔪᓂᒃ ᐊᖅᓵᖅᓯᓂᕐᒧᑦ ᑎᑎᖅᑲᖁᑎᒋᔭᐅᔪᓂᒃ.  

ᐃᓚᒋᔭᐅᓪᓗᓂ ᐊᖅᓵᖅᓯᔩᑦ ᑎᑎᕋᕐᕕᖓᑕ ᐊᒃᓱᕉᑎᒋᔭᖓᓄᑦ ᐃᓄᓕᒫᓂᒃ ᑐᓴᐅᒪᑎᑦᑎᖃᑦᑕᕐᓂᖅ, 

ᐱᓕᕆᐊᖑᒃᑲᓐᓂᓕᓚᐅᖅᑐᖅ ᐃᓕᓐᓂᐊᖅᑎᑦᑎᒃᑲᓐᓂᕐᓂᕐᒧᑦ ᑐᑭᓯᕚᓪᓕᕈᑎᒃᓴᒥᒃ ᐃᓄᑐᐃᓐᓇᐃᑦ 

ᐊᖅᓵᖅᑕᐅᑎᓪᓗᒋᑦ ᖃᓄᖅ ᐱᕋᔭᒃᑐᓕᕆᓂᖅ ᐊᑐᖅᑕᐅᓕᓲᖑᖕᒪᖔᖅ ᖃᓄᕐᓗ ᓄᖅᑲᖓᑎᓐᓇᓱᐊᕈᓐᓇᕐᒪᖔᖅ 

ᑖᒃᑯᐊ ᐊᑐᖅᑕᐅᒃᑲᓐᓂᖔᕈᓐᓇᖁᓪᓗᒋᑦ ᐱᓂᕐᓗᒃᑕᐅᔪᕕᓂᕐᓄᑦ ᐱᕋᔭᖕᓂᒃᑯᑦ ᐊᒻᒪᓗ ᓄᓇᓕᖕᓂ 

ᖃᓄᐃᖏᑦᑎᐊᕐᓂᕐᒧᑦ ᐃᓅᓯᕆᒃᑑᓕᕋᓱᐊᕐᓂᕐᒧᓪᓗ ᐱᓕᕆᐊᒃᓴᓄᑦ. ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ 

ᐃᓚᖃᖅᐳᖅ ᐅᓂᒃᑲᐅᓯᖃᕐᓂᕐᒥᒃ ᐸᓖᓯᒃᑯᓐᓄᑦ ᐊᒻᒪ ᑭᒃᑯᑐᐃᓐᓇᓄᑦ ᐱᔨᑦᑎᕋᖅᑏᑦ ᑲᑎᒪᔨᕋᓛᖏᑕ 

ᑎᑎᕋᕐᕕᖏᓐᓄᑦ ᐃᖃᓗᖕᓂ ᐃᑲᔪᖅᑐᐃᖏᓐᓇᕐᓂᐊᖅᖢᑎᒡᓗ ᐅᔾᔨᕆᔭᐅᓕᒃᑲᓐᓂᖅᑎᑦᑎᓂᕐᒥᒃ ᑭᒃᑯᑐᐃᓐᓇᕐᓂᒃ 

ᐊᖅᓵᖅᓯᓂᕐᒥᒃ ᓄᓇᕗᒻᒥ.  

 

ᐱᓕᒻᒪᑦᓴᕐᓂᖅ 

ᐱᕋᔭᒃᑐᕕᓃᑦ ᐊᖅᓵᖅᓯᕕᖓᑕ ᑎᑎᕋᕐᕕᖓ ᑲᑎᒪᖃᑕᐅᖃᑦᑕᐃᓐᓇᖅᐳᑦ ᑲᓇᑕᒥ ᐱᕋᔭᖕᓂᒃᑯᑦ ᐊᖅᓵᖅᓯᕖᑦ 

ᑎᑎᕋᕐᕕᖏᓐᓂ ᑲᑎᒪᔨᐊᓛᓄᑦ, ᐊᕕᒃᑐᖅᓯᒪᔪᓂ ᐅᑭᐅᖅᑕᖅᑐᒥᓗ ᐊᒡᒍᖅᑐᖅᓯᒪᔪᐃᑦ ᑎᑎᕋᕐᕕᒐᓴᖏᑦ 

ᐃᓚᒋᔭᐅᓪᓗᑎᒃ ᐅᓂᒃᑳᖃᑦᑕᐅᑎᓲᑦ ᐱᓕᕆᔾᔪᓯᑦᑎᐊᕙᐅᓛᓂᒃ ᖃᓄᕐᓗ ᐋᖅᑭᐅᑎᒃᓴᓂᒃ 

ᐊᔪᕐᓇᖅᑐᖅᓯᐅᕈᑎᖃᕐᒪᖔᕐᒥᓂᒃ ᑐᓴᐅᒪᖃᑦᑕᐅᑎᓲᑦ. ᑖᒃᑯᐊ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᑦ 

ᐃᑲᔪᖅᑐᐃᔪᑦ ᑎᑎᕋᕐᕕᖕᒥᑦ ᐋᖅᑭᐅᒪᑎᑦᑎᓂᖕᒥᑦ ᐅᓪᓗᒥᒨᖓᔪᓂᑦ ᐱᐅᓯᖕᓂᑦ ᓴᙱᒃᑎᒋᐊᕐᓗᒍᓗ 

ᐊᑐᕆᐊᕈᑎᖓ ᑭᒃᑯᑐᐃᓐᓇᕐᓂᑦ ᐊᖅᓵᖅᓯᓂᖕᓂᑦ ᓄᓇᕗᒻᒥᑦ. 

 

ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᖑᑎᑕᐅᔪᖅ 

ᖁᕝᕙᖅᓴᐃᔾᔪᑎᒋᓇᓱᐊᖅᖢᒍ ᐃᓄᓕᒫᑦ ᑐᑭᓯᐅᒪᓂᖅᓴᐅᖁᓪᓗᒋᑦ ᐱᕋᔭᒃᑐᕕᓃᑦ ᐊᖅᓵᖅᑕᐅᔪᓐᓇᕐᓂᖏᓐᓂᒃ 

ᐱᕋᔭᖕᓂᑯᑦ ᐱᖁᑎᓂᒃ ᐊᖅᓵᖅᓯᓂᕐᒧᑦ ᐱᖁᔭᖅ, ᐱᓕᕆᐊᕆᒃᑲᓐᓂᖅᓯᒪᓕᕋᑦᑎᒍᑦ ᑐᑭᓯᕚᓪᓕᕈᑎᒃᓴᓕᐊᖑᓯᒪᔪᖅ  

2024-2025−ᒥᓗ ᐋᖅᑭᒃᓱᖅᑕᐅᕙᓪᓕᐊᓯᒪᔪᖅ. ᑕᒪᓐᓇ ᐱᓇᓱᐊᕐᓂᖅ ᐃᓚᒋᔭᖃᖅᑐᖅ ᐱᓕᕆᖃᑎᖃᕐᓂᕐᒥᒃ 

ᐊᔾᔨᒌᖏᑦᑐᓂᒃ ᑲᑐᔾᔨᖃᑎᒌᓂᒃ, ᐃᓚᒋᔭᐅᓪᓗᑎᒃ ᐸᓖᓯᒃᑯᑦ, ᐃᖅᑲᖅᑐᖅᑕᐅᑎᑦᑎᔩᑦ ᑲᓇᑕᒥ, ᐃᒥᐊᓗᓕᕆᔨᒃᑯᑦ 

ᑲᑎᒪᔨᖏᑦ, ᐃᒥᐊᓗᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᕋᓛᑦ, ᐊᒻᒪᓗ ᐃᖅᑲᖅᑐᐃᕕᒻᒥᑦ ᐸᓖᓯᐅᑉ 

ᐊᓪᓚᕝᕕᖓ.  

ᑕᒪᒃᑯᑎᒎᓇᖅ ᐅᓂᒃᑳᕐᓂᒃᑯᑦ, ᑎᑎᕋᕐᕕᐊ ᕿᒥᕐᕈᑎᑦᑎᕙᒃᐳᖅ ᖃᓄᖅ ᐱᓂᕐᓗᖕᓂᒃᑯᑦ ᐱᖁᑎᑖᕆᔭᐅᔪᓂᒃ 

ᐊᖅᓵᖅᓯᓂᖅ ᐊᐅᓚᓂᖃᓲᖑᖕᒪᖔᑦ ᓄᓇᕗᒻᒥ ᐃᓚᐅᑎᑦᑎᕙᒃᖢᑎᒡᓗ ᐱᓕᕆᖃᑎᒋᔭᒥᓂᒃ ᐱᓕᕆᐊᒃᓴᖏᓐᓂᒃ 

ᐃᑲᔪᖅᑐᐃᓪᓗᑎᒃ ᐱᓕᕆᐊᒥᒃ.  

 

ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᐱᓕᕆᔾᔪᓯᑦ 

ᐱᓂᕐᓗᖕᓂᒃᑯᑦ ᐱᖁᑎᑖᕆᔭᐅᔪᓂᒃ ᐊᖅᓵᖅᓯᓂᕐᒧᑦ ᐱᔾᔪᑕᐅᔪᑦ ᐊᑕᐅᑦᑎᒃᑰᖃᑎᖃᐃᓐᓇᖅᐸᙱᓚᑦ ᐊᑕᐅᓯᕐᒧᑦ 

ᐅᓂᒃᑳᓕᐅᕆᐊᖃᕐᓂᕐᒧᑦ, ᐱᔾᔪᑕᐅᔪᖅ ᐊᑯᓂᐅᓂᖃᕈᓐᓇᕐᓂᖓᓄᑦ ᐊᕐᕌᒍᒐᓴᖕᓄᑦ ᑐᓐᓂᖅᑯᑕᐅᓚᐅᖅᑎᓪᓗᒍ 

ᖃᐅᔨᓴᖅᑕᐅᓚᐅᖅᑎᓪᓗᒍᓗ ᐃᖅᑲᖅᑐᐃᕕᖕᒧᐊᖅᑕᐅᓚᐅᖅᑎᓪᓗᒍ, ᑮᓇᐅᔭᑦ ᓴᒃᑯᑕᐅᓚᐅᖅᑎᓪᓗᒋᑦ, 

ᐅᕝᕙᓘᓐᓃᑦ ᐋᖅᑭᒃᑕᐅᓚᐅᖅᑎᓪᓗᒍ ᒐᕙᒪᑐᖃᒃᑯᑦ ᒪᓕᒐᖏᑎᒍᑦ. 

2024-2025−ᒥ ᐅᓂᒃᑳᓕᐅᕐᓇᐅᑎᓪᓗᒍ, ᐊᕐᕕᓂᓖᑦ ᑎᑎᖅᑲᑦ ᖃᐅᔨᓴᖅᑕᐅᓚᐅᖅᐳᑦ ᐱᕋᔭᖕᓂᒃᑯᑦ 

ᐱᖁᑎᑖᕆᔭᐅᔪᓂᒃ ᐊᖅᓵᖅᓯᑐᐃᓐᓇᕆᐊᖃᕐᓂᖏᓐᓂᒃ. ᐊᑕᐅᓯᕐᒥᒃ ᐃᓅᖃᑎᒌᓄᑦ 

ᐃᖅᑲᖅᑐᖅᑕᐅᑎᑦᑎᔪᖃᓚᐅᖅᐳᖅ ᑲᔪᓰᓐᓇᖅᖢᓂᓗ ᒫᑦᓯ 31, 2025−ᒥ. ᐊᑕᐅᓯᖅ ᐱᔾᔪᑕᐅᔪᖅ 

ᐋᖅᑭᒃᑕᐅᓚᐅᖅᐳᖅ ᒐᕙᒪᑐᖃᒃᑯᓐᓂ ᐊᖅᓵᖅᓯᓂᒃᑯᑦ. ᐊᒥᐊᒃᑯᖏᑦ ᑎᓴᒪᑦ ᑲᔪᓯᓚᐅᙱᑦᑐᑦ 

ᑐᓴᐅᒪᔭᒃᓴᖅᑕᖃᑦᑎᐊᙱᓐᓂᖓᓄᑦ ᓴᖅᑭᑕᐅᓯᒪᙱᑦᑐᒧᓪᓘᓐᓃᑦ. ᐱᔾᔪᑕᐅᔪᑦ ᖃᐅᔨᓴᖅᑕᐅᔪᑦ 

ᐅᓂᒃᑳᕐᓇᐅᑎᓪᓗᒍ ᐃᓚᖃᓚᐅᖅᐳᑦ ᐸᓴᒋᔭᐅᔪᓂᒃ ᐋᖓᔮᕐᓇᖅᑐᓂᒃ ᓂᐅᕕᐊᒃᓴᖃᖅᐸᒃᑐᓂᒃ ᐊᒻᒪ ᑮᓇᐅᔭᓂᒃ 

ᑎᒍᓯᓪᓗᑎᒃ.   

ᐊᖅᓵᖅᓯᓂᕐᒧᑦ ᑎᓕᓯᔾᔪᑎᒥᒃ ᐱᔪᖃᓚᐅᙱᑦᑐᖅ ᐅᑯᑎᒎᓇᖅ ᐱᖁᔭᖅ ᐅᓂᒃᑳᓕᐅᕐᓇᐅᑎᓪᓗᒍ. 

 

ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐊᖅᓵᖅᓯᓂᕐᒧᑦ ᑎᑎᕋᕐᕕᐊ ᕿᒥᕐᕈᐃᓐᓇᖅᑐᑦ ᑎᑎᖅᑲᓂᑦ ᐱᔾᔪᑎᓕᖕᓂᑦ ᑕᒪᐃᓐᓂᒃ 

ᓇᖕᒥᓂᕆᔭᐅᔪᓄᑦ ᐃᒡᓗᓄᑦ ᓄᓇᒧᓪᓗ ᐊᓯᖏᓐᓄᓪᓗ ᐱᖁᑎᓄᑦ, ᐊᖏᒡᓕᕙᓪᓕᐊᑎᓪᓗᒍ ᐱᓕᕆᐊᒃᓴᖓ 

ᑲᒪᒋᔭᖃᕐᓂᕐᒧᑦ ᒪᓕᒐᕐᒥᒃ ᓱᕋᐃᓪᓗᑎᒃ ᖃᓄᐃᓕᐅᕈᑎᓂᒃ.  

 

ᓄᑖᑦ ᑲᒪᒋᔭᒃᓴᑦ ᖃᐅᔨᓴᖅᑕᐅᕙᒃᐳᑦ ᓴᖅᑭᑉᐸᓪᓕᐊᓕᕌᖓᑕ ᖃᐅᔨᒪᓕᕈᒪᓂᕐᒧᑦ ᓈᒻᒪᖕᒪᖔᑦ 

ᐱᒋᐊᖅᑎᑦᑎᓂᐊᕐᓗᓂ ᐃᖅᑲᖅᑐᖅᑕᐅᔾᔪᑎᒃᓴᓂᒃ ᐅᑯᑎᒎᓇᖅ, ᐱᖁᔭᖅ.  

ᐊᖅᓵᖅᓯᓂᕐᒧᑦ ᑎᑎᕋᕐᕕᐅᑉ ᐊᐅᓚᓂᕐᒧᑦ ᐊᑭᓕᐅᑎᑦ - 2024 - 2025 

ᑮᓇᐅᔭᑦ ᐊᑐᖅᑐᒃᓴᑦ ᐊᒻᒪ ᐊᑭᓕᐅᑎᑦ ᖃᓄᐃᑦᑑᓂᖏᑦ ᒪᓕᒃᖢᒋᑦ 

ᑲᑎᖦᖢᒋᑦ ᐊᑭᓕᐅᑎᑦ ᓄᓇᕗᒻᒥ ᐊᖅᓵᖅᓯᕕᐅᑉ ᑎᑎᕋᕐᕕᖓᓂ ᐅᓂᒃᑳᓕᐅᕐᓇᐅᑎᓪᓗᒍ 

$149,966−ᖏᓐᓃᓚᐅᖅᐳᑦ, ᐊᑕᖏᖅᖢᒋᑦ ᑮᓇᐅᔭᖅᑑᑎᑦ $250,000−ᖑᓚᐅᖅᑐᑦ ᐊᕕᒃᑐᖅᑕᐅᓪᓗᑎᒃ 

ᐃᒪᓐᓇ:  

ᐊᐅᓚᓂᕐᒧᑦ ᐊᑭᓕᐅᑎᑦ ᐱᔾᔪᑎᖃᓲᖑᕗᑦ ᓲᕐᓗ ᐃᖅᑲᓇᐃᔭᖅᑎᖃᕐᓂᖅ, ᐱᓕᕆᐊᖑᔫᑉ ᐊᖏᓂᖓ, 

ᐊᐅᓪᓚᕐᓂᐊᕐᓗᓂ ᐊᑐᖅᑕᐅᔭᕆᐊᓖᑦ ᑐᖅᑯᖅᓯᒪᕝᕕᖕᓄᑦ, ᐃᓕᓐᓂᐊᕐᓂᕐᒧᑦ ᐱᓕᕆᐊᖑᔪᓄᑦ, ᐊᒻᒪ 

ᐱᓕᒻᒪᒃᓴᕐᓂᕐᒧᑦ, ᐊᒻᒪ ᐱᔭᐅᔭᕆᐊᓕᖕᓄᑦ ᐱᖁᑎᓄᑦ ᐅᕝᕙᓘᓐᓃᑦ ᐱᔨᑦᑎᕋᐅᑎᓄᑦ ᐊᑭᓕᖅᓱᕆᐊᓕᖕᓄᑦ, 

ᐊᓯᖏᓐᓄᓪᓗ. 

 

 ᐊᕕᒃᑕᐅᓯᒪᔪᖅ ᐊᑭᓕᐅᑎᓪᓛᑦᑖ

ᑦ 

ᑮᓇᐅᔭᑦ 

ᐊᒥᐊᒃᑯᑦ 

ᐃᖅᑲᓇᐃᔮᓄᑦ ᐊᑭᓕᖅᑐᖅᑕᐅᔾᔪᑏᑦ $200,000 $145,062 $54,938 

ᖃᖓᑕᔾᔪᑎᑦ ᐃᖏᕐᕋᔾᔪᑎᓪᓗ $25,000 $852 $24,148 

ᐱᖁᑎᑦ ᐃᓚᒃᓴᐃᓪᓗ $5,000 $697 $4,303 

ᓂᐅᕕᖅᑕᐅᓯᒪᔪᑦ ᐱᔨᑦᑎᕋᖅᑕᐅᓯᒪᔪᒃᑯᑦ $10,000 $0 $10,000 

ᐊᑭᓕᕆᐊᓕᑦ ᐊᑭᓕᐅᑕᐅᔪᓪᓗ $5,000 $3,354 $1,646 

ᖃᕆᑕᐅᔭᑦ ᐊᒻᒪ ᖃᕆᑕᐅᔭᓕᕆᔾᔪᑏᑦ $5,000 $0 $5,000 

ᑲᑎᑦᓱᒋᑦ  $250,000 $149,966 $100,034 

ᐊᖅᓵᖅᓯᔨᑦ ᑎᑎᕋᕐᕕᖓᑕᐊᑭᓕᐅᑎᖏᑦ 2024-2025

ᑮᓇᐅᔭᖃᕐᕕᒃ ᐊᑐᖅᑕᐅᔪᑦ ᓯᓐᓂᕈᑎᑦ

ᐃᓱᓕᓐᓂᖓ 

ᓄᓇᕗᒻᒥ ᐱᕋᔭᖕᓂᕐᒧᑦ ᐊᖅᓵᖅᓯᓂᕐᒧᑦ ᑎᑎᕋᕐᕕᒃ ᐱᕚᓪᓕᖅᑎᑦᑎᕙᓪᓕᐊᖏᓐᓇᖅᐳᖅ ᐱᓕᕆᐊᒃᓴᒥᓂᒃ 

ᐱᓇᔪᒃᐸᒃᖢᑎᒃ ᐃᖅᑲᖅᑐᐃᕕᒃᑯᑦ−ᑎᓕᓯᔾᔪᑕᐅᓯᒪᔪᒥᒃ ᐊᖅᓵᖅᓯᓂᕐᒥᒃ ᐱᖁᑎᒋᔭᐅᔪᓂᒃ ᐱᔭᐅᓂᑯᓂᒃ ᒪᓕᒐᕐᒥᒃ 

ᓱᕋᐃᓪᓗᑎᒃ ᐱᓕᕆᓂᒃᑯᑦ. ᐊᖏᖅᓯᒪᐃᓐᓇᖅᐳᒍᑦ ᐱᓕᕆᖃᑎᖃᕈᒪᓪᓗᑕ ᒪᓕᒐᓕᕆᔨᒃᑯᑦ ᑐᑦᑕᕐᕕᖏᓐᓂᑦ, 

ᓄᓇᓕᖕᓂᑦ ᑲᑐᔾᔨᖃᑎᒌᓂᑦ ᓄᓇᕗᒻᒥᐅᓂᓪᓗ ᐱᕋᔭᒃᑕᐃᓕᒪᑎᑦᑎᓂᕐᒥᑦ ᐃᑲᔪᖅᑐᐃᓗᑎᒡᓗ ᐱᕋᔭᒃᑕᐅᓯᒪᔪᓂᑦ. 

